
Алматы, 2025ж.

1. Жалпы ережелер

1. Осы Ақылы медициналық қызметтер көрсету туралы Ереже (бұдан әрі – Ереже) Алматы қаласы Қоғамдық денсаулық сақтау басқармасының «№18 қалалық емхана» шаруашылық жүргізу құқығындағы коммуналдық мемлекеттік кәсіпорнында (бұдан әрі – Емхана) Қазақстан Республикасының 2020 жылғы 7 шілдедегі №360-VI «Халық денсаулығы және денсаулық сақтау жүйесі туралы» Кодексіне, Қазақстан Республикасының Азаматтық кодексіне, Қазақстан Республикасының 2011 жылғы 1 наурыздағы №413-V «Мемлекеттік мүлік туралы» Заңына, Қазақстан Республикасы Үкіметінің 2020 жылғы 16 қазандағы №672 «Тегін медициналық көмектің кепілдік берілген көлемінің тізбесін бекіту туралы» қаулысына, Қазақстан Республикасы Денсаулық сақтау және әлеуметтік даму министрінің 2020 жылғы 29 қазандағы №ҚР ДСМ-170/2020 «Денсаулық сақтау субъектілерінің ақылы қызметтер көрсету қағидаларын және ақылы медициналық қызметтер (көмек) көрсету жөніндегі шарттың үлгілік нысанын бекіту туралы» бұйрығына, Емхананың Жарғысына және өзге де ішкі нормативтік құқықтық актілеріне сәйкес әзірленді.
2. Осы Ереже ақылы медициналық қызметтер көрсетудің тәртібі мен шарттарын айқындайды және Емхананың ішкі нормативтік құжаты болып табылады.
3. Ақылы медициналық қызметтер медициналық қызметтерді тұтынушы болып табылатын жеке және заңды тұлғаларға (бұдан әрі – Пациент) көрсетіледі.
4. Емхана Қазақстан Республикасының заңнамасында белгіленген тәртіппен жүгінген сәттен бастап ақылы медициналық қызметтердің уақтылы және сапалы көрсетілуіне жауапты болады.

2. Осы Ережеде қолданылатын негізгі ұғымдар

5. Осы Ережеде мынадай ұғымдар пайдаланылады:
1) ақылы бөлімшелер – денсаулық сақтау ұйымдарындағы медициналық қызметтерді ақылы негізде көрсетуге арналған бөлімшелер;
2) ақылы қызметтер – пациенттердің жеке қаражаты, жұмыс берушінің қаражаты, ерікті медициналық сақтандыру жүйесінің қаражаты, сондай-ақ Қазақстан Республикасының заңнамасында тыйым салынбаған өзге де көздер есебінен төленетін қызметтер;
3) денсаулық сақтау ұйымы – денсаулық сақтау саласында қызметті жүзеге асыратын заңды тұлға;
4) тегін медициналық көмектің кепілдік берілген көлемі (бұдан әрі – ТМККК) – Қазақстан Республикасы Үкіметі айқындайтын, Қазақстан Республикасының азаматтары мен қандастарға көрсетілетін медициналық көмектің медициналық қызметтер тізбесі бойынша бірыңғай көлемі;
5) пациент – ақылы медициналық қызметтердің тұтынушысы болып табылатын (немесе болған) жеке және/немесе заңды тұлға;
6) күндізгі стационар – халыққа стационарды алмастыратын көмекті ақылы негізде көрсететін Емхана бөлімшесі;
7) жақын туыстар – ата-аналар (ата-ана), балалар (асырап алушылар), асырап алынған балалар, туған және туыстас емес (жартылай) ағалы-інілер мен апалы-сіңлілер, ата, әже, немерелер (Қазақстан Республикасының «Неке (ерлі-зайыптылық) және отбасы туралы» Кодексінің 1-бабы 1-тармағының 13) тармақшасына сәйкес).

3. Ақылы медициналық қызметтер көрсету тәртібі

6. Емхана ақылы медициналық қызметтерді бекітілген ішкі тәртіпке, жұмыс режиміне, мамандарды қабылдау кестелеріне сәйкес көрсетеді.
7. Ақылы медициналық қызметтер пациенттің ауру бейінінің Емхананың медициналық және дәрігерлік қызметті жүзеге асыруға берілген лицензиясына (№20005996, 09.04.2020 ж., Қазақстан Республикасы Денсаулық сақтау министрлігінің Медициналық және фармацевтикалық бақылау комитетінің Алматы қаласы бойынша департаменті берген) сәйкес келген жағдайда, уәкілетті денсаулық сақтау органдары бекіткен диагностика және емдеу стандарттарына (хаттамаларына) сәйкес, ал олар болмаған жағдайда медициналық көрсетілімдер бойынша жалпы қабылданған тәсілдерге сәйкес көрсетіледі.
8. Тегін медициналық көмектің кепілдік берілген көлемі (бұдан әрі – ТМККК) шеңберінде медициналық қызмет көрсететін медицина қызметкерлері ақылы медициналық қызметтер көрсетуге де қатыса алады – негізгі жұмысынан бос уақытында және тегін медициналық көмектің көрсетілуіне нұқсан келтірмей.
Пациенттердің талабы бойынша ақылы медициналық қызметтер көрсетуге қатысатын медицина қызметкерлерінің біліктілігін растайтын құжаттар ұсынылуға тиіс.
9. Емхана көрсететін ақылы медициналық қызметтердің тізбесі мен олардың құны пациенттерге көрнекі ақпарат арқылы жеткізілетін Баға прейскурантымен айқындалады.
10. Ақылы медициналық қызметтер мынадай жағдайларда көрсетіледі:
1) күндізгі стационар жағдайында медициналық қызметтер көрсету кезінде пациентпен ақылы медициналық қызметтер көрсету туралы ауызша келісім негізінде;
2) пациенттердің бастамасы бойынша, оның ішінде алғашқы медициналық-санитариялық көмек мамандарының және денсаулық сақтау ұйымдарының жолдамасынсыз диагностикалық және консультациялық қызметтер көрсету кезінде;
3) міндетті және ерікті медициналық сақтандыру шеңберінде заңды тұлғалармен жасалған шарттар бойынша пациенттерге медициналық көмек көрсету кезінде;
4) қосымша сервистік қызметтер көрсету кезінде.
11. Азаматтарға ақылы қызметтер көрсету кезінде есепке алу және есеп беру құжаттамасын жүргізу Қазақстан Республикасы Денсаулық сақтау министрінің міндетін атқарушының 2020 жылғы 30 қазандағы №175/2020 «Денсаулық сақтау ұйымдарының бастапқы медициналық құжаттамасының нысандарын бекіту туралы» бұйрығымен бекітілген нысандарға сәйкес жүзеге асырылады.
Ақылы қызметтер бөлімшесінің мамандары бойынша есептілік пен тізілімдерді ұйымдастыруға және жүргізуге емдеу-профилактикалық жұмыс жөніндегі директордың орынбасары жауапты болады.
12. Ақылы негізде медициналық көмек алған пациенттерге денсаулық сақтау ұйымдары:
1) амбулаториялық-емханалық көмек көрсету кезінде тиісті медицина қызметкерлерінің қорытындысын;
2) стационарды алмастыратын көмек, қалпына келтіру емі және медициналық оңалту көрсету кезінде ауру тарихынан үзіндіні;
3) көрсетілген медициналық көмекке жұмсалған шығындар туралы ақпаратты ұсынады.
13. Емханада ақылы қызметтердің бағалары медициналық, сервистік қызметтер көрсетуге байланысты барлық шығын түрлерін және өзге де қосымша шығыстарды ескере отырып айқындалады және жарты жылда бір реттен жиі емес қайта қаралуы мүмкін. Ақылы қызметтердің бағалары ТМККК үшін бюджеттік бағдарламалардың әкімшісі белгілейтін ұқсас медициналық қызметтің тарифінен төмен болмауға тиіс.
14. Емхана төмендегі санаттағы тұлғаларға көрсетілетін ақылы медициналық-консультациялық қызметтерге олардың құнының 30%-ына дейінгі мөлшерде жеңілдіктер ұсынады:
       • экологиялық апат немесе ядролық сынақтар салдарынан зардап шеккен тұлғаларға (растайтын құжат болған жағдайда);
 • Ұлы Отан соғысының қатысушыларына және Ұлы Отан соғысының қатысушыларына теңестірілген тұлғаларға (растайтын құжат болған жағдайда);
• I, II, III топтағы мүгедектігі бар адамдарға (растайтын құжат болған жағдайда);
• мүгедек балаларға (растайтын құжат болған жағдайда);
• «Алтын алқа», «Күміс алқа» алқаларымен марапатталған көпбалалы аналарға (растайтын құжат болған жағдайда);
• 4 және одан да көп баласы бар көпбалалы аналарға (растайтын құжат болған жағдайда);
• мүгедек балалары бар аналарға (растайтын құжат болған жағдайда).
15. Бухгалтерлік есеп пен есептілік ТМККК және ақылы медициналық қызметтер бойынша денсаулық сақтау саласындағы уәкілетті орган бекіткен есеп саясатына сәйкес бөлек жүргізіледі. Ақылы қызметтер бойынша есептік-есеп беру құжаттамасын жүргізуге бас бухгалтер жауапты болады.
16. Ақылы* медициналық қызметтер осы Ереженің №1 қосымшасына сәйкес (Қазақстан Республикасы Денсаулық сақтау министрінің 2020 жылғы 29 қазандағы №ҚР ДСМ-170/2020 бұйрығының №2 қосымшасына сәйкес) пациент пен көрсетілген қызметтерді ұсынатын ұйым арасында жасалатын ақылы қызметтер алу туралы шарт/келісім негізінде көрсетіледі. Пациент пен ұйым арасындағы шарт ақылы қызмет көрсетілгенге дейін жасалады. Ұйым пациентке нақты көрсетілген қызметтер үшін төлем жасауға шот ұсынады.
17. *Ескертпе: Алматы қаласы ҚДСБ-ның «№18 қалалық емхана» ШЖҚ КМК-ға тіркелген пациентке тегін медициналық көмектің кепілдік берілген көлемі (ТМККК) және міндетті әлеуметтік медициналық сақтандыру (МӘМС) шеңберінде қызмет көрсету мүмкіндігі бола тұра, ақылы бөлімше қызметкер(лер)і тарапынан ақылы медициналық қызметтер көрсетуге тек қана (!) пациентке тегін медициналық қызметтер алу мүмкіндігі туралы хабарланған және №2 қосымшаға сәйкес «Алматы қаласы ҚДСБ-ның “№18 қалалық емхана” ШЖҚ КМК-ның тіркелген емханада ақылы медициналық қызметтер алу туралы пациенттің келісімі» қол қойылған жағдайда ғана жол беріледі.


4. Ақылы қызметтер көрсету шарттары

18. Емхана ақылы қызметтерді мынадай жағдайларда көрсетеді:
· пациенттердің бастамасы бойынша алғашқы медициналық-санитариялық көмек, диагностикалық және емдеу қызметтерін көрсету кезінде, оның ішінде алғашқы медициналық-санитариялық көмек мамандарының және денсаулық сақтау ұйымдарының жолдамасынсыз;
· дәрілік формулярға енгізілмеген дәрілік заттармен емдеу кезінде;
· тиісті жолдама болмаған жағдайда;
· медициналық көрсетілімдерсіз медициналық-генетикалық зерттеулер жүргізу кезінде;
· азаматтарды жұмысқа және оқуға қабылдау үшін медициналық тексеруден өткізу кезінде;
· ұйымдармен жасалған шарттар бойынша, оның ішінде ерікті медициналық сақтандыру шеңберінде медициналық көмек көрсету кезінде;
· қосымша сервистік қызметтер көрсету кезінде.


5. Көрсетілген ақылы медициналық қызметтер үшін ақы алу және
есеп айырысу тәртібі

19. Медициналық қызметтер үшін ақы төлеу мынадай тәсілдермен жүзеге асырылады:
1) қолма-қол ақшамен және/немесе карточкалық жүйе арқылы, Kaspi QR арқылы кассаға төлеу жолымен және/немесе фискалдық чекті және/немесе кіріс кассалық ордерді пациентке бере отырып веб-кассаны қолдану арқылы;
2) қолма-қол ақшасыз есеп айырысу арқылы, ақылы қызметтер көрсету туралы шартта көрсетілген Емхананың ағымдағы шотына қаражатты аудару жолымен.

6. Ақылы медициналық қызметтер көрсету үшін жауапкершілік

20. Емхана, сондай-ақ ақылы медициналық қызметтер көрсететін Емхана қызметкерлері Қазақстан Республикасының заңнамасында белгіленген тәртіппен мынадай жағдайларда жауапкершілікке тартылады:
1) пациенттің денсаулығына және өміріне зиян келтіруге әкеп соққан медициналық қызметтердің сапасыз көрсетілуі үшін;
2) шарт талаптарының орындалмауы немесе тиісінше орындалмауы үшін;
3) көрсетілген медициналық қызметтер үшін артық ақы алынғаны үшін.
19. Емхана көрсетілетін қызметтердің сапасына, медициналық қызметтер үшін ақы алудың дұрыстығына және қаражаттың нысаналы пайдаланылуына жауапты болады.
20. Төлемді растайтын құжаттарсыз медициналық қызметтер көрсеткені үшін, мұндай қызметтерді төлемді растайтын құжатсыз көрсеткен Емхана қызметкерлері жауапты болады.
21. Осы Ереженің талаптарының сақталуына жауапкершілік ақылы қызметтер бойынша Емхананың құрылымдық бөлімшесінің басшысына (жауапты тұлғаға) жүктеледі.

7. Құрылымы

22. Бөлімшенің құрылымы мен штаттық саны Емхана директорының шешімімен айқындалады және бекітіледі.
23. Ақылы бөлімше қызметкерлері арасындағы міндеттерді бөлу бөлімше басшысы (жауапты тұлға) тарапынан жүзеге асырылады.
24. Міндеттерді бөлу негізінде бөлімше басшысы (жауапты тұлға) әрбір қызметкерге арналған нақты лауазымдық нұсқаулықтарды әзірлейді және оларды емдеу-профилактикалық жұмыс жөніндегі директордың орынбасарымен, бас мейіргермен және заңгермен келісілгеннен кейін Емхана директоры бекітеді.


8. Ақылы қызметтер көрсетуден түскен қаражатты пайдалану тәртібі

25. Ақылы медициналық (диагностикалық және өзге де) қызметтер көрсетуге қатысатын мамандар мен медициналық персоналдың еңбегіне ақы төлеу (ақылы медициналық қызметтерді ұйымдастыруға және көрсетуге ғана қатысатын мамандар мен медициналық персонал, бұдан әрі – Негізгі қызметкер) директор бекіткен ай сайынғы жалпы кіріс жоспары міндетті түрде орындалған жағдайда, ай сайын белгіленген лауазымдық айлықты (тұрақты есептеу), сондай-ақ осы Ереженің 26 және 27-тармақтарына сәйкес пайыздық мөлшерде қосымша төлемдерді аудару жолымен жүзеге асырылады.
Ақылы медициналық (диагностикалық және өзге де) қызметтер көрсетуге қатысатын мамандар мен медициналық персоналдың еңбегіне ақы төлеу (негізінен ТМККК, МӘМС шеңберінде тіркелген халыққа медициналық қызмет көрсететін және өзге келушілерге ақылы медициналық қызметтер көрсететін, негізгі тіркелген контингентке (БХТ бойынша) нұқсан келтірмей, бұдан әрі – Қоса атқаратын қызметкер) орындалған ай сайынғы жеке кірістен тұрақты түрде 30% мөлшерінде қосымша төлемдерді ай сайын аудару жолымен жүзеге асырылады.
26. Ақылы медициналық қызметтерді ұйымдастыруға және көрсетуге қатысатын Негізгі қызметкердің еңбегіне ақы төлеу директор бекіткен ай сайынғы кіріс жоспарына сәйкес пайыздық мөлшерде жүзеге асырылады. Бекітілген жоспар орындалған жағдайда жеке кірістің 30%-ы төленеді, ал белгіленген жоспар 10% және одан жоғары мөлшерде артығымен орындалған кезде 40% мөлшерінде төлем белгіленеді. Жоспар 200% деңгейінде орындалған жағдайда 50% мөлшерінде төлем белгіленеді. Емхана директоры қызметкерлерге лауазымдық айлықтарды белгілеуге құқылы.
27. Медициналық мейіргерлерге (Негізгі қызметкер) еңбекақы мөлшері тарифтік тор бойынша белгіленеді және дәрігердің жеке кірісінің 5%-ы мөлшерінде төленеді, ал белгіленген жоспар 25% және одан жоғары мөлшерде артығымен орындалған жағдайда дәрігердің жеке кірісінің 10%-ы төленеді.
28. Ақылы қызметтер көрсетуден түскен кіріс ақылы қызметтер көрсетуге қатысатын қызметкерлер арасында бөлінеді. Ақылы бөлімшенің басшысы (жауапты тұлға) ай сайын әр айдың 25-күніне дейін ақылы бөлімше қызметкерлеріне еңбекақы есептеу жөніндегі кестені жасайды.
29. Нақты қызметкердің еңбекақы мөлшері әкелген кіріс көлеміне байланысты өзгеруі мүмкін.
30. Ведомость медицина қызметкерлері тарапынан қол қойылып, ақылы бөлімше қызметкерлерінің еңбекақысын төлеу үшін Емхананың кадр қызметіне және бухгалтериясына тапсырылады.
31. Ақылы бөлімше менеджеріне ақылы бөлімше қызметкерлері тарапынан бекітілген жалпы кіріс жоспары үш ай қатарынан 100% орындалған жағдайда тоқсанына бір рет (бір айлық жалақыдан аспайтын мөлшерде) сыйақы есептеледі.
32. Емхана директоры қызметкерлердің лауазымдық міндеттеріне сәйкес оларға лауазымдық айлықтарды белгілеуге құқылы.
33. Ақылы медициналық (диагностикалық және өзге де) қызметтер көрсетуге қатысатын Негізгі қызметкерге жылдық сыйақы төлеу осы Ережемен реттеледі және белгіленген жалпы кіріс жоспары орындалған жағдайда жүзеге асырылады.
34. Ақылы медициналық қызметтер көрсетуден түскен қаражат мынадай шығындарды өтеуге бағытталады: (ақылы медициналық қызметтер көрсетуге тікелей қатысатын қызметкерлердің еңбегіне ақы төлеу; қосымша ақшалай төлемдер; ұйымның салықтары және қызметкерлердің еңбекақысына байланысты жұмыс беруші төлейтін өзге де міндетті төлемдер; өтемақы сипатындағы ақшалай төлемдер; дәрілік заттарды, шығын материалдарын және өзге де медициналық мақсаттағы бұйымдарды сатып алу; коммуналдық қызметтерге, байланыс қызметтеріне, жылу, электр энергиясы, ғимаратқа қызмет көрсету, көлік қызметтері үшін төлемдер; жабдықтар мен мүлікті, ғимараттарды ұстау және ағымдағы жөндеу; кадрлардың біліктілігін арттыру және қайта даярлау; күрделі сипаттағы шығындар).
35. Емхана директоры ақылы қызметтер көрсетуден түскен қаражаттың қатаң түрде нысаналы мақсаты бойынша пайдаланылуына жауапты болады.







































Алматы қаласы ҚДСБ
«№18 қалалық емхана» ШЖҚ КМК
Ақылы қызметтер көрсету туралы
ережесіне №1 қосымша


АҚЫЛЫ МЕДИЦИНАЛЫҚ ҚЫЗМЕТТЕР КӨРСЕТУ
ТУРАЛЫ ШАРТ №____

 Алматы қ.                                                                                                                                «___» ________ 2025ж.

Алматы қаласы ҚДСБ «№18 қалалық емхана» шаруашылық жүргізу құқығындағы коммуналдық мемлекеттік кәсіпорны, бұдан әрі «Орындаушы» деп аталатын, Жарғы негізінде әрекет ететін директор С.Т.Қыдырбекова тұлғасында бір тараптан, және
___________________________________ (Т.А.Ә.) _____________________ (ЖСН), бұдан әрі «Тапсырыс беруші» деп аталатын, жеке куәлік №_____, «» ________ 20 ж. берілген, екінші тараптан, бұдан әрі бірлесіп «Тараптар» деп аталып, осы ақылы медициналық қызметтер көрсету туралы шартты (бұдан әрі – Шарт) төмендегілер туралы жасасты:

1. ШАРТТЫҢ МӘНІ

1.1. Орындаушы осы Шарттың №2 қосымшасында көрсетілген тізім бойынша Тапсырыс берушіге және/немесе Тапсырыс беруші жіберген тұлғаға/тұлғаларға (бұдан әрі – Қызметкерлер) ақылы медициналық қызмет көрсету бағдарламалары шеңберінде (бұдан әрі – Медициналық қызметтер) осы Шарттың №1 қосымшасында көрсетілген ақылы медициналық қызметтерді көрсетуге міндеттенеді, ал Тапсырыс беруші Орындаушы көрсеткен Медициналық қызметтер үшін осы Шартта белгіленген тәртіппен және шарттарда ақы төлеуге міндеттенеді.
1.2. Медициналық қызметтер Орындаушының орналасқан жері бойынша көрсетіледі: Алматы қаласы, Әуезов ауданы, Мамыр-1 ықшам ауданы, 29/17 үй.
1.3. Орындаушы Медициналық қызметтерді Тапсырыс берушіге және/немесе Тапсырыс берушінің қызметкерлеріне олардың жеке басын куәландыратын құжатты ұсынған жағдайда көрсетеді, одан кейін Орындаушы қажетті Медициналық қызметтерді жүзеге асырады.
1.4. Тапсырыс беруші көрсетілген медициналық қызметтер үшін бекітілген тарифтерге сәйкес және нақты көрсетілген қызметтер фактісі бойынша ақылы бөлімшенің кассасы арқылы (қолма-қол ақшамен) және/немесе Kaspi QR арқылы (қолма-қол ақшасыз), не болмаса Орындаушының ағымдағы шотына ақша қаражатын аудару жолымен төлем жүргізеді.

2. ТАРАПТАРДЫҢ ҚҰҚЫҚТАРЫ МЕН МІНДЕТТЕРІ

2.1. Орындаушының міндеттері:
2.1.1. Осы Шарттың талаптары мен шарттарына сәйкес Қызметкерлерге Медициналық қызметтер көрсетуге міндеттенеді.
2.1.2. Қазақстан Республикасы Денсаулық сақтау министрлігі белгілеген диагностика және емдеу жөніндегі клиникалық хаттамаларға (стандарттарға) сәйкес, Медициналық қызметтер көрсетілген сәтте Орындаушыда қолданыста болған Баға прейскурантына, ішкі режимі мен тәртібіне сәйкес жеке және/немесе заңды тұлға – Тапсырыс берушіге және/немесе Тапсырыс беруші жіберген тұлғаға/тұлғаларға Медициналық қызметтер көрсетуге, сондай-ақ қажеттілігіне қарай медициналық қызметті (немесе Медициналық қызметтер кешенін) айқындауға және тағайындауға міндеттенеді.
2.1.3. Тапсырыс беруші жіберген тұлғаға/тұлғаларға Медициналық қызметтер көрсету кезінде Орындаушы Тапсырыс берушімен ай сайынғы есеп айырысуды жүргізу мақсатында әрбір тұлға (қызметкер) бойынша көрсетілген Медициналық қызметтердің көлемін, түрін және құнын көрсете отырып, осы Шарттың №3 қосымшасында белгіленген нысан бойынша көрсетілген қызметтердің жалпы тізілімін (бұдан әрі – Көрсетілген қызметтер тізілімі) жүргізуге, сондай-ақ осы Шарттың №4 қосымшасына сәйкес нысан бойынша көрсетілген қызметтер актісін (бұдан әрі – Көрсетілген қызметтер актісі) жасауға міндетті.
2.1.4. Тапсырыс беруші жіберген тұлғаға/тұлғаларға Медициналық қызметтер көрсету кезінде Орындаушы есепті айдан кейінгі айдың 5-күнінен кешіктірмей Тапсырыс берушіге:
– Орындаушы қол қойған көрсетілген қызметтер тізілімін;
– қол қойылған Көрсетілген қызметтер актісін;
– Медициналық қызметтер көрсетілген күнгі қолданыста болған Орындаушының Баға прейскуранты негізінде есепті айда Қызметкер(лер)дің медициналық көмекке жүгінуінің барлық фактілері бойынша көрсетілген Медициналық қызметтер үшін төлемге шотты ұсынуға міндетті.
2.1.5. Тапсырыс берушіге және/немесе Тапсырыс берушінің Қызметкер(лер)іне Медициналық қызметтер көрсетілгеннен кейін белгіленген үлгідегі қажетті медициналық құжаттаманы беруге міндетті, оның ішінде:
– амбулаториялық-емханалық жағдайларда медициналық қызметтер көрсету кезінде тиісті медицина қызметкерлерінің қорытындысы;
– стационарлық жағдайларда медициналық көмек көрсету кезінде ауру тарихынан үзінді;
– еңбекке уақытша жарамсыздық парағы немесе еңбекке уақытша жарамсыздық туралы анықтама.
2.2. Орындаушының құқықтары:
2.2.1. Қазақстан Республикасы Денсаулық сақтау министрлігі белгілеген диагностика және емдеу жөніндегі клиникалық хаттамаларға (стандарттарға) сәйкес, Медициналық қызметтер көрсетілген сәтте Орындаушыда қолданыста болған Баға прейскурантына, ішкі режимі мен тәртібіне сәйкес Тапсырыс берушіге және/немесе Тапсырыс берушінің Қызметкер(лер)іне Медициналық қызметтерді дербес көрсетуге, сондай-ақ қажеттілігіне қарай медициналық қызметті (немесе Медициналық қызметтер кешенін) айқындауға және тағайындауға құқылы.
2.2.2. Жеке басын куәландыратын құжат және/немесе Тапсырыс берушінің тізімі ұсынылмаған жағдайда Медициналық қызметтер көрсетпеуге құқылы.
2.2.3. Тапсырыс берушіге және/немесе Тапсырыс берушінің Қызметкер(лер)іне медициналық нұсқамаларды, Орындаушының ішкі режимі мен тәртібін бұзған, не болмаса өзін-өзі емдеу қолданған жағдайда Медициналық қызметтер көрсетуден бас тартуға (қызметтер көрсетіліп жатқан сәтте де, әрі қарай да), бұл туралы бас тартқан күннен бастап 5 (бес) күнтізбелік күн ішінде Тапсырыс берушіні жазбаша түрде хабардар ете отырып, құқылы.
2.2.4. Орындаушыда мамандардың Медициналық қызметтер көрсету үшін бос уақыты болмаған жағдайда, қабылдауды маман босайтын уақытқа дейін кейінге қалдыруға құқылы, бұл туралы Тапсырыс беруші бас тартқан күннен бастап 3 (үш) жұмыс күні ішінде хабардар етілуге тиіс.
2.3. Тапсырыс берушінің міндеттері:
2.3.1. Қызметкер(лер)дің Орындаушыға жүгінуін өз бетінше ұйымдастыруға және қамтамасыз етуге міндетті.
2.3.2. Осы Шартта белгіленген тәртіппен және шарттарда Орындаушы көрсеткен Медициналық қызметтер үшін уақтылы ақы төлеуге міндетті.
2.3.3. Осы Шарт шеңберінде Орындаушы көрсететін Медициналық қызметтерді көрсету шарттарымен танысуға немесе әрбір Қызметкерді таныстыруға міндетті.
2.3.4. Қызметкер(лер) Медициналық қызметтер алған кезде Орындаушы ұсынған көрсетілген қызметтер тізілімін ол ұсынылған күннен бастап 3 (үш) жұмыс күні ішінде қарауға және көрсетілген Медициналық қызметтердің мазмұны мен сапасына ескертулер болмаған жағдайда Көрсетілген қызметтер актісіне өз тарапынан қол қоюға, ал келіспеушілік немесе ескертулер болған жағдайда жазбаша түрде дәлелді бас тарту беруге міндетті.
2.3.5. Медициналық қызметке мұқтаж Қызметкер(лер)ді емдеуге жіберу туралы Орындаушыны телефон арқылы 3 (үш) күнтізбелік күн бұрын хабардар етуге міндетті.
2.4. Тапсырыс берушінің құқықтары:
2.4.1. Осы Шартта көзделген тәртіппен Орындаушыдан Қызметкер(лер)ге көрсетілген Медициналық қызметтердің көлемі, түрлері және құны туралы ақпарат алуға құқылы.
2.4.2. Орындаушы қолданатын және белгіленген диагностика және емдеу стандарттарына сәйкес Қызметкер(лер)ге көрсетілетін Медициналық қызметтердің көлемі мен сапасын (сараптамалық комиссияны тарту арқылы) бақылауға құқылы.


3. ҚЫЗМЕТТЕРДІҢ ҚҰНЫ ЖӘНЕ ТӨЛЕУ ТӘРТІБІ

3.1. Медициналық қызметтер Орындаушы бекіткен Баға прейскурантына сәйкес, Медициналық қызметтер алынған сәтте қолданыста болған бағалар бойынша Орындаушы тарапынан көрсетіледі.
3.2. Осы Шарт бойынша барлық есеп айырысулар Қазақстан Республикасының ұлттық валютасы – теңгемен жүзеге асырылады.
3.3. Тапсырыс беруші Орындаушы көрсеткен Медициналық қызметтер үшін Орындаушы ұсынған төлем шотына сәйкес соманы төлейді.
3.4. Медициналық қызметтер Орындаушының бекітілген Баға прейскурантына сәйкес, Медициналық қызметтер алынған сәтте қолданыста болған бағалар бойынша және Орындаушының ақылы медициналық қызметтер көрсету қағидаларына сәйкес көрсетіледі. Стационарлық емдеу кезінде Тапсырыс беруші стационарда Тапсырыс берушінің және/немесе Тапсырыс беруші Қызметкер(лер)інің нақты өткізген күндері үшін төсек-орын күндерінің құнын толық көлемде төлейді (емдеудің басталған күні мен шығару күні жеке күндер ретінде есептеледі). Төлем күні Тапсырыс берушінің банкі Орындаушының ағымдағы шотына тиісті ақша қаражатын аударған күн болып есептеледі. Күні төлем тапсырмасындағы банк мөрімен айқындалады.
3.5. Тараптар арасындағы барлық есеп айырысулар Тапсырыс берушінің Орындаушы ұсынған төлем шоттарын төлеуі арқылы жүзеге асырылады.


4. МЕДИЦИНАЛЫҚ ҚЫЗМЕТТЕР КӨРСЕТУ ТӘРТІБІ
4.1. Медициналық қызметтер Орындаушы тарапынан осы Шартта көзделген тәртіппен және шарттарда, Орындаушының тиісті құрылымдық бөлімшелерінің жұмыс режиміне сәйкес күндері мен сағаттарында көрсетіледі.
4.2. Орындаушы Тапсырыс берушіні және/немесе Тапсырыс беруші жіберген Қызметкер(лер)ді осы Шарттың 1.3-тармағында белгіленген құжаттар болған жағдайда қабылдайды.
4.3. Тапсырыс беруші Медициналық қызметке мұқтаж Қызметкер(лер)ді емдеуге жіберу туралы Орындаушыны телефон арқылы 3 (үш) күнтізбелік күн бұрын хабардар етеді.


5. ШАРТ БОЙЫНША ЖАУАПКЕРШІЛІК

5.1. Осы Шарт бойынша өздеріне қабылдаған міндеттемелерді орындамауы немесе тиісінше орындамауы үшін Тараптар Қазақстан Республикасының заңнамасына сәйкес жауапты болады.
5.2. Орындаушы осы Шарттың 2.1-тармағының 2.1.1-тармақшасында көзделген міндеттемелерін орындамаған жағдайда, Орындаушы Тапсырыс берушіге Тапсырыс берушіге және/немесе Тапсырыс берушінің Қызметкер(лер)іне көрсетілген Медициналық қызмет бойынша нақты жұмсалған шығындар сомасының 0,1% мөлшерінде өсімпұл (пеня) төлейді.
5.3. Осы Шарттың 2.3-тармағының 2.3.2-тармақшасында көзделген міндеттемелерді орындамағаны үшін Тапсырыс беруші Орындаушыға Орындаушы тарапынан нақты жұмсалған шығындар сомасының әрбір кешіктірілген күн үшін 0,1% мөлшерінде өсімпұл (пеня) төлейді.
5.4. Тапсырыс беруші және/немесе Тапсырыс берушінің Қызметкер(лер)і емдеу жөніндегі ұсынымдарды, Орындаушының ішкі режимі мен тәртібін сақтамаған жағдайда, Орындаушы емдеу нәтижесінің қолайсыз салдары немесе осындай сақтамау салдарынан Тапсырыс берушіге немесе Қызметкер(лер)ге келтірілген өзге де залал үшін жауапты болмайды.
Осы жағдайда Тапсырыс беруші Орындаушыға қандай да бір талаптар, оның ішінде мүліктік талаптар қоймайтынына кепілдік береді және барлық талаптар мен талап қоюлар бойынша дербес жауапты болады.

6. ШАРТТЫҢ ҚОЛДАНЫЛУ МЕРЗІМІ, ӨЗГЕРТІЛУІ ЖӘНЕ ТОҚТАТЫЛУЫ

6.1. Осы Шарт Тараптардың уәкілетті өкілдері қол қойған күннен бастап күшіне енеді және медициналық қызмет(тер) нақты көрсетілгенге дейін қолданылады.
Бұл ретте, Шарттың қолданылу мерзімі аяқталған күнге қарай Тараптардың бірінің (немесе Тараптардың) өз міндеттемелерін орындамаған жағдайы болған кезде, Шарттың мерзімінің аяқталуы кінәлі Тарапты (Тараптарды) өз міндеттемелерін орындаудан және оларды орындамағаны үшін жауапкершіліктен босатпайды. Мұндай жағдайда Шарт кінәлі Тарап (Тараптар) барлық міндеттемелерін толық орындағанға дейін қолданысын жалғастырады.
Медициналық қызметтер ұзақ мерзімді көрсетілген жағдайда, егер Шарттың қолданылу мерзімі аяқталғанға дейін Тараптардың ешқайсысы осы Шартты тоқтату туралы екінші Тарапты хабардар етпесе, Шарт жаңа мерзімге – бір жылға автоматты түрде ұзартылды деп есептеледі.
6.2. Осы Шарттың талаптары Тараптардың келісімі бойынша өзгертілуі және/немесе толықтырылуы мүмкін. Өзгерістер мен толықтырулар олар жазбаша түрде ресімделіп, Тараптардың уәкілетті өкілдері қол қойған жағдайда ғана заңды күшіне ие болады және Шартқа қосымша келісімдер түрінде рәсімделеді.
6.3. Осы Шарттың қолданылуы 8.5-тармақта көзделген негіздер бойынша, сондай-ақ Тараптардың бірінің осы Шарттың талаптарын өрескел немесе бірнеше рет бұзуы салдарынан екінші Тараптың Шарттан бас тартуы кезінде немесе Тараптардың өзара келісімі бойынша мерзімінен бұрын тоқтатылуы мүмкін.
Шарттан бас тартатын Тарап бұл туралы екінші Тарапты 5 (бес) жұмыс күні бұрын жазбаша түрде хабардар етуге міндетті.
6.4. Бұл ретте Тараптар осы Шартты бұзу күніне дейін 5 (бес) күнтізбелік күн ішінде нақты орындалған міндеттемелер бойынша өзара есеп айырысуды жүргізуге және Тараптардың міндетті түрде есеп айырысуды салыстыру актісін (сверка актісі) жасауына міндеттенеді.


7. ҚҰПИЯЛЫЛЫҚ

7.1. Осы шарттың барлық талаптары құпия болып табылады. Тараптар орындаушы көрсететін қызметтердің бағалары, тапсырыс берушінің және/немесе тапсырыс берушінің қызметкер(лер)інің аурулары туралы мәліметтерді қоса алғанда, осы шарттың мазмұнын немесе оның қандай да бір ережелерін үшінші тұлғаларға жария етпеуге міндеттенеді, бұған осы шартты орындауға тараптар тартқан персоналдан басқа жағдайлар кірмейді. Көрсетілген ақпарат мұндай персоналға құпия түрде және шарттық міндеттемелерді орындау үшін қажетті көлемде ғана берілуге тиіс.



8. ФОРС-МАЖОР

8.1. Тараптар осы шарт бойынша міндеттемелердің толық немесе ішінара орындалмауы үшін, егер мұндай орындалмау еңсерілмейтін күш мән-жайларының салдарынан туындаған болса, жауапкершіліктен босатылады, оған су тасқыны, жер сілкінісі, эпидемиялар, әскери қимылдар және басқа да осыған ұқсас жағдайлар жатады, бірақ олармен шектелмейді, әрі аталған мән-жайлар шарт бойынша міндеттемелерді орындауға тікелей әсер еткен жағдайда ғана қолданылады. Міндеттемелерді орындау мерзімі осындай мән-жайлар әрекет еткен уақытқа сәйкес ұзартылуы мүмкін.
Тараптар Қазақстан Республикасының заң шығарушы немесе атқарушы билік органдарының бір немесе екі тараптың да осы шарт бойынша міндеттемелерін орындауын мүмкін емес ететін шешімдерінің салдары үшін жауапты болмайды.
8.2. Форс-мажор мән-жайларының басталғаны және олардың болжамды қолданылу мерзімі туралы осындай мән-жайлар орын алған тарап екінші тарапты олардың басталған күнінен бастап 3 (үш) жұмыс күні ішінде жазбаша түрде хабардар етуге міндетті.
8.3. Осындай мән-жайлардың басталғаны туралы хабарламау немесе уақтылы хабарламау тиісті тарапты осындай мән-жайларды міндеттемелерді орындамау немесе тиісінше орындамау үшін жауапкершіліктен босататын негіз ретінде сілтеме жасау құқығынан айырады.
8.4. Форс-мажор мән-жайларына сілтеме жасайтын тарап олардың бар екендігін және қолданылу ұзақтығын тиісті уәкілетті ұйым берген немесе куәландырған құжатпен растауға міндетті.
8.5. Егер форс-мажор мән-жайлары қатарынан 3 (үш) айдан астам уақытқа созылса, бұл туралы екінші тарапты кемінде 5 (бес) жұмыс күні бұрын жазбаша түрде хабардар ете отырып тараптардың кез келгені осы шарттан біржақты тәртіппен бас тартуға құқылы.


9. ЕРЕКШЕ ШАРТТАР

9.1. Қажет болған жағдайда Тапсырыс берушімен жазбаша келісу арқылы Орындаушы медициналық қызмет көрсету бағдарламасына кірмейтін қосымша Медициналық қызметтерді Тапсырыс берушіге және/немесе Тапсырыс берушінің Қызметкер(лер)іне ұсынуға, консультанттарды тартуға, қосымша зерттеулер мен емдеуді жүргізуге құқылы.
9.2. Тараптар арасында осы Шартта көзделмеген жаңа мән-жайларға әкеп соғатын кез келген келісім Тараптар оны жазбаша түрде қосымша келісім ретінде растаған жағдайда ғана жарамды болып есептеледі.
9.3. Орындаушы осы Шартта көзделмеген қосымша қызметтерді Қызметкер(лер)ге көрсетуді, Медициналық қызметтердің құнын Қызметкер(лер)дің өздері төлеуі есебінен жүзеге асыру құқығын өзінде қалдырады.

10. ДАУЛАРДЫ ҚАРАУ ТӘРТІБІ

10.1. Осы Шартты орындауға байланысты туындайтын барлық келіспеушіліктер мен даулар Тараптар арасында келіссөздер жолымен шешіледі.
10.2. Келіссөздер арқылы дауларды реттеу мүмкін болмаған жағдайда, олар Қазақстан Республикасының заңнамасына сәйкес сот тәртібімен шешіледі.

11. ҚОРЫТЫНДЫ ЕРЕЖЕЛЕР

11.1. Осы Шартта реттелмеген барлық мәселелер бойынша Тараптар Қазақстан Республикасының қолданыстағы заңнамасының нормаларын басшылыққа алады.
11.2. Осы Шартқа сәйкес бір Тарап екінші Тарапқа жіберетін кез келген хабарлама хат, жеделхат, телекс немесе факс арқылы жолданады, кейіннен түпнұсқасы ұсынылады.
11.3. Хабарлама жеткізілгеннен кейін немесе хабарламада көрсетілген күшіне ену күнінен бастап (егер көрсетілсе), осы күндердің қайсысы кеш болса, сол күннен бастап күшіне енеді.
11.4. Тараптар өздерінің құқықтық мәртебесінің, мекенжайының, банк деректемелерінің, ведомстволық бағыныстылығының өзгергені туралы, сондай-ақ келіссөздер жүргізу және қаржылық әрі өзге де құжаттарға қол қою үшін өз өкілдеріне берілген уәкілеттіктерді (сенімхаттарды) қоса бере отырып, бір-бірін жазбаша түрде дереу хабардар етуге міндеттенеді.
11.5. Орындаушының және/немесе Тапсырыс берушінің қайта ұйымдастырылуы жағдайында осы Шарт бойынша құқықтар мен міндеттер Қазақстан Республикасының заңнамасына сәйкес құқықтық мирасқорларға ауысады.
11.6. Тараптардың ешқайсысы екінші Тараптың жазбаша келісімінсіз осы Шарт бойынша өз құқықтарын және/немесе міндеттерін толық немесе ішінара заңнама нормаларын қолдану жолымен де, өзге де тәсілмен де беруге (табыстауға) құқылы емес. Осы Шарттың талаптарына қайшы жүзеге асырылған кез келген осындай беру (табыстау) жарамсыз деп танылады және Тараптар және/немесе үшінші тұлғалар үшін құқықтық салдарлар туындатпайды. Осы тармақтың ережелері Қазақстан Республикасының заңнамасында көзделген жағдайларға қолданылмайды.
11.7. Осы Шартқа қосымшалар мен қосымша келісімдер оның ажырамас бөлігі болып табылады, жазбаша түрде ресімделеді және Тараптардың уәкілетті тұлғалары қол қояды.
11.8. Осы Шарт екі данада жасалды, әр Тарапқа бір-бір данадан, олардың әрқайсысының заңды күші бірдей. Шартқа қол қойылғаннан кейін мүмкіндігінше қысқа мерзімде Тараптар Шарт мәтінінің мемлекеттік тілге аударылуын қамтамасыз етеді. Мемлекеттік және орыс тілдеріндегі Шарт мәтіндері арасында қайшылықтар туындаған жағдайда, Тараптар орыс тілінде жасалған Шарт мәтінін басшылыққа алады.



12. ТАРАПТАРДЫҢ ОРНАЛАСҚАН ЖЕРІ, ДЕРЕКТЕМЕЛЕРІ ЖӘНЕ ҚОЛДАРЫ:

	«Орындаушы»
Алматы қ.ҚДСБ «№18 Қалалық емхана» ШЖҚ КМК
Алматы қ., Әуезов ауданы, Таугуль-3 шағынауд,  Тохтаров көшесі 10.
БСН 990 740 001 502, Кбе 16БИК KCJBKZKX
ЖСК KZ938 560 000 000 017 525
"Банк Центр Кредит" АҚ
Тел.: 239-32-79

Директор                 Кыдырбекова С.Т.
	                       «Тапсырыс беруші»
Атауы/Т.А.Ә.__________________________________________________________
БСН/ЖСН ____________________________
Алматы қ., көш __________________________
тел.: ________________________
_____________________________  








































Ақылы медициналық қызметтер көрсету туралы
№_____ Шартқа №1 қосымша
«_» ____________ 202 ж.

Медициналық қызмет көрсету бағдарламасы:
• Дәрігер-мамандардың консультациялары;
• Зертханалық зерттеулер;
• Диагноз қою және емдеудің тиімділігін бақылау үшін қажетті диагностикалық зерттеулер;
• Физиотерапиялық ем-шаралар;
• Заманауи медициналық технологиялар;
• Стоматологиялық қызметтер;
• Жедел жәрдем көрсету бөлімшесі (жедел көмек көрсетуге арналған мобильді топ);
• Стационарда болу – 10 төсек-орын күні.
Ескерту 1:
Медициналық көмек алу кезінде пациент таңдалған бағдарламаның жалпы сомасы шегінде медициналық көрсетілімдерге сәйкес медициналық қызметтердің көлемі мен түрлерін алуға құқылы.
Бұл ретте, бағдарлама бойынша көрсетілетін ақылы медициналық қызметтердің жалпы құны белгіленген сомадан асып кеткен жағдайда, жетіспейтін сома пациент тарапынан осы Шартта белгіленген тәртіппен қосымша төленеді және Шартқа қосымша келісіммен рәсімделеді.


	«Орындаушы»

Директор                 Кыдырбекова С.Т.
	 «Тапсырыс беруші»

_________________                     
































Ақылы медициналық қызметтер көрсету туралы
№_____ Шартқа №2 қосымша
«_» ____________ 202 ж.

Қызметкерлер тізімі
	№
	Т.А.Ә.
	Қызметкерлердің паспорт деректері
	Үйінің мекенжайы, телефоны

	1. 1
	
	
	

	2
	
	
	

	3
	
	
	

	4
	
	
	


	
   
                                                 








































Ақылы медициналық қызметтер көрсету туралы
№_____ Шартқа №3 қосымша
«_» ____________ 202 ж.

Көрсетілетін қызметтер тізілімі
	Т.А.Ә.
	Медициналық қызметтер атауы
	Саны
	Сомасы (теңге)

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	«Орындаушы»

Директор                 Кыдырбекова С.Т.
	 «Тапсырыс беруші»
 
_________________                     






























АҚЫЛЫ МЕДИЦИНАЛЫҚ ҚЫЗМЕТТЕР АЛУ ТУРАЛЫ
КЕЛІСІМ №____ «___» ____________ ж.

Осы келісім Алматы қаласы ҚДСБ «№18 қалалық емхана» шаруашылық жүргізу құқығындағы коммуналдық мемлекеттік кәсіпорны, бұдан әрі «Медициналық ұйым» деп аталатын, және пациент __________________________ (пациенттің Т.А.Ә.), бұдан әрі «Пациент» деп аталатын, арасында жасалды.

1. Келісімнің мәні
Медициналық ұйым осы келісімді жасасу сәтінде қолданыста болған қызметтер тізбесі мен бағаларға сәйкес Пациентке ақылы медициналық қызметтер көрсетуге міндеттенеді.

1. Төлем шарттары
Пациент таңдалған медициналық қызметтердің құнын Медициналық ұйымның қолданыстағы прейскурантына сәйкес төлеуге міндеттенеді. Төлем медициналық қызмет көрсетілгенге дейін жүзеге асырылады.

1. Жауапкершіліктен бас тарту
Медициналық ұйым ақылы медициналық қызметтер көрсетілгеннен кейін туындауы мүмкін ықтимал салдарлар үшін жауапты болмайды.

1. Жеке деректерді пайдалану
Пациент жеке деректерін Қазақстан Республикасының дербес деректерді қорғау туралы заңнамасына сәйкес ақылы медициналық қызметтер көрсету мақсатында Медициналық ұйымның өңдеуіне келісім береді.

1. Келісімді өзгерту және бұзу
Осы келісім Тараптардың өзара келісімі бойынша өзгертілуі немесе бұзылуы мүмкін. Қызмет көрсетілгенге дейін келісім бұзылған жағдайда, Медициналық ұйым қызмет көрсетуге дайындықпен байланысты шеккен ықтимал шығындарды ұстап қала отырып, Пациентке төленген соманы қайтарады.

1. Келісімнің қолданылу мерзімі
Осы келісім Тараптар қол қойған сәттен бастап күшіне енеді және міндеттемелер толық орындалғанға дейін қолданылады.

1. Қолданылатын құқық
Тараптар арасындағы қатынастар халықаралық жеке құқықтың коллизиялық нормаларын есепке алмай, Қазақстан Республикасының заңнамасымен реттеледі.

1. Дауларды шешу тәртібі
Тараптар арасында туындайтын даулар келіссөздер жолымен шешіледі. Келісімге қол жеткізілмеген жағдайда, дау Қазақстан Республикасының заңнамасына сәйкес сот тәртібімен қаралады.

Осы келісіммен Пациент пен Медициналық ұйым танысып, оның барлық талаптарымен келісетіндерін растайды.

	«Медициалық ұйым»
Алматы қ.ҚДСБ «№18 Қалалық емхана» ШЖҚ КМК
Алматы қ., Әуезов ауданы, Таугуль-3 шағынауд,  Тохтаров көшесі 10.
БСН 990 740 001 502, Кбе 16БИК KCJBKZKX
ЖСК KZ938 560 000 000 017 525
"Банк Центр Кредит" АҚ
Тел.: 239-32-79

Директор                 Кыдырбекова С.Т.
	                       «Пациент»
Атауы/Т.А.Ә.__________________________________________________________
БСН/ЖСН ____________________________
Алматы қ., көш __________________________
тел.: ________________________
_____________________________  

	
	                       «Пациент»
Наименование/ФИО_________________________________________________________________________
БИН/ИИН ___________________________________
Адрес: ________________________________________
тел.: ________________________
_____________________________  (подпись)










Алматы қаласы ҚДСБ
«№18 қалалық емхана» ШЖҚ КМК
ақылы қызметтер көрсету туралы
ережесіне №2 қосымша



Алматы қаласы ҚДСБ
«№18 қалалық емхана» ШЖҚ КМК-да
тіркелген емханада ақылы медициналық қызметтер алу туралы 
ПАЦИЕНТТІҢ КЕЛІСІМІ

Алматы қаласы                                                                                                   «____» ________________2025 ж.

Мен, ____________________________________________________________ (Т.А.Ә.)
________________________________________ (ЖСН),Алматы қаласы ҚДСБ «№18 қалалық емхана» шаруашылық жүргізу құқығындағы коммуналдық мемлекеттік кәсіпорнына (бұдан әрі – Емхана) тегін медициналық көмектің кепілдік берілген көлемі (ТМККК) және міндетті әлеуметтік медициналық сақтандыру (МӘМС) шеңберінде тіркелген бола отырып,
Емханада медициналық қызметтерді ақылы негізде алуға өз еркіммен шешім қабылдадым.

(қолы)
Ескерту:
Пациенттің жеке басын куәландыратын құжаттың көшірмесі міндетті түрде қоса беріледі.


